
GIPUZKOAKO LURRALDE HISTORIKOKO XEDAPEN OROKORRAK

GIPUZKOAKO FORU ALDUNDIA
OGASUN ETA FINANTZA DEPARTAMENTUA

530/2022 Foru Agindua, azaroaren 16koa, zeinaren bidez onesten baita borondatezko
gizarte aurreikuspeneko entitateen, pentsio plan eta funtsen, sistema alternatiboen,
gizarte aurreikuspeneko mutualitateen, aurreikuspen plan aseguratuen, aurrezpen
sistematikoko banakako planen, enpresen gizarte aurreikuspeneko planen eta
mendekotasun aseguruen urteko aitorpena aurkezteko erabiliko den 345 eredua, eta
hura aurkezteko moduak eta epea ezartzen baitira.

Abenduaren 27ko 1139/2011 Foru Aginduak, zeinaren bidez onesten baita borondatezko gizarte
aurreikuspeneko entitateen, pentsio plan eta funtsen, sistema alternatiboen, gizarte
aurreikuspeneko mutualitateen, aurreikuspen plan aseguratuen, aurrezpen sistematikoko
banakako planen, enpresen gizarte aurreikuspeneko planen eta mendekotasun aseguruen urteko
aitorpena egiteko 345 eredua, bai eta hura aurkezteko moduak ere, gizarte aurreikuspeneko
sistemei buruz informatzeko modua arautu du azken urteotan.

Indarrean hamar urtetik gora egon eta gero, beharrezko gertatzen da haren erregulazioa
eguneratzea foru agindu hau dela medio.

Horrela, helburua da, alde batetik, haren edukia indarrean dagoen araudira egokitzea, indarra
galdu duten zenbait alderdi ezabatuz, esate baterako, enpresen esparruan gizarte
aurreikuspeneko sistemei ekarpenak egiteagatik 2007ko urtarrilaren 1etik 2011ko abenduaren
31ra bitarteko zergaldietan aplikatutako kenkaria —horretarako, dagokion eremua kendu behar da
erregistroko diseinuetan— eta, bestetik, 1139/2011 Foru Aginduaren onespenetik araudian gehitu
diren beste alderdi batzuk sartzea, hala nola Europar Batasuneko beste estatu kide batean
helbideratutako pentsio funtsak edo haien kudeaketa entitateak informazioa ematera behartuta
daudela Espainiako legeriari lotutako enpleguko pentsio planak garatzen dituztenean. Orobat,
beharrezko gertatzen da pentsio plan eta funtsen araudiak aurreikuspen sozialeko sistema horien
finantza mugak aldatzeagatik izan dituen berrikuntzak eredu informatiboaren edukian jasotzea, eta
hori guztia ereduaren erregistroko diseinuetan erabili beharreko gakoak eta azpigakoak
eguneratuz, osatuz eta hobetuz egiten da.

Bestalde, 345 ereduaren bidez egiten den informazio horniduraren kudeaketa eguneratzen da,
kudeaketa hori informazioa ematera behartuta daudenen profilera egokituz. Alde horretatik, aintzat
hartuta 345 ereduan jasotako informazioa ematera behartutako pertsonek eta entitateek badutela
gaur egun sistema informatikoetara eta komunikazio elektronikoko sareetara iristeko modua, eta
eredua paperezko euskarrian aurkeztea guztiz hondarrekoa dela, aurkezpen modu hori kendu
egiten da. Horrela, aurkezpena nahitaez egingo da eredua biltzen duen fitxategi informatikoa



elektronikoki transmitituz, dela Internet bidez, Zergabidea plataforma erabilita, dela Editran
bidez.

Aurreko guztia aintzat hartuta, foru agindu honen bitartez 345 eredu berria onesten da.

Horrenbestez, hau

XEDATZEN DUT
1. artikulua. 345 eredua onestea.

Onetsita geratzen da 345 eredua, «Gizarte aurreikuspeneko sistemen urteko aitorpena» izenekoa,
foru agindu honen eranskin gisa ageri diren erregistroko diseinuetan eskatzen den informaziora
egokitutako edukiaren arabera.

2. artikulua. 345 eredua aurkeztera behartuak, eta eman beharreko informazioaren edukia.
Honako hauek daude 345 eredua aurkeztera behartuta:

a) Borondatezko gizarte aurreikuspeneko entitateak, zeinen obligazioa baita ereduan banan-
banan adieraztea haietan alta emanda dauden bazkide arruntak edo bazkide osoak, bai eta azken
horiek edo bazkide babesleek egindako ekarpenen zenbatekoa ere. Horrez gain, modu
independentean zehaztuko dira pertsona desgaituen alde egindako ekarpenak, Gipuzkoako
Lurralde Historikoko Pertsona Fisikoen Errentaren gaineko Zergari buruzko urtarrilaren 17ko
3/2014 Foru Arauaren 72. artikuluan aurreikusitako araubide bereziaz gozatzen badute.

b) Borondatezko gizarte aurreikuspeneko entitateetako bazkide babesleak, zeinen obligazioa
izango baita ereduan banan-banan jasotzea ekarpena egitearen arrazoi diren bazkide osoen edo
arrunten zerrenda, eta bazkide oso edo arrunt bakoitzak egindako ekarpenaren zenbatekoa.

c) Pentsio funtsak kudeatzen dituzten entitateak, zeinen obligazioa izango baita ereduan banan-
banan adieraztea zer partaide dauden sartuta funts horiei atxikitako pentsio planetan eta plan
horiei zer ekarpen egin zaien, ekarpenak zuzenean beraiek eginak izan, pertsona baimenduek
eginak izan, edo plan horien sustatzaileek eginak izan.

d) Pentsio planen sustatzaileak, zeinen obligazioa izango baita ereduan banan-banan jasotzea
zein partaiderengatik egin dituzten kontribuzioak eta partaide bakoitzak zenbateko ekarpena egin
duen.

e) Europar Batasuneko beste estatu kide batean helbideratutako pentsio funtsak, edo, haien
entitate kudeatzaileak, Espainian enpleguko pentsio planak garatzen badituzte bertako legeari
jarraituta; haien obligazioa izango da informazioan banan-banan jasotzea zeintzuk diren funts
horiei atxikitako planen partaideak eta zenbateko ekarpenak egin dizkieten plan horiei, ekarpenak
partaideek zuzenean eginak izan, baimendutako pertsonek eginak izan edo aipatutako planen
sustatzaileek eginak izan.

f) Pentsio planetako prestazioen antzekoak estalizeko sistema alternatiboetara bildutako
enpresak edo entitateak, zeinen obligazioa izango baita ereduan banan-banan adieraztea zein
pertsonarengatik egin dituzten kontribuzioak edo diru zuzkidurak eta zein den haien zenbatekoa,
betiere baldin eta kontribuzio edo ekarpen horiek ez bazaizkie fiskalki egozten langileei lanaren
gauza bidezko ordainsari gisa eta konturako sarrera moduan.

g) Gizarte aurreikuspeneko mutualitateak, zeinek honako hau adierazi beharko baitute, banan-
banan:

a’) Kontingentziak estaltzea xede duten zenbatekoak ordaindu dituzten mutualistak, pertsona
fisikoen errentaren gaineko zergaren araudian xedatutakoaren arabera tributu horren zerga



oinarria murrizteko eskubidea eman dezaketenean, eta haien zenbatekoa.

b’) Besteren konturako zer langile mutualistak eta bazkide langilek jaso dituzten
sustatzailearengandik lan etekin gisa egotzi zaizkien kontribuzioak, haien xedea pertsona fisikoen
errentaren gaineko zergaren araudiari jarraituz tributu horren zerga oinarria murriztu dezaketen
kontingentziak estaltzea denean, eta kontribuzio horien zenbatekoa zein izan den.

Gainera, zehaztu beharko dute mutualista horiek profesionalak edo enpresaburu indibidualak
diren, besteren konturako langileak edo bazkide langileak diren (ezkontideak, izatezko bikote
lagunak eta lehen graduko ahaide odolkideak barne bi kasuotan), edo mutualitateetako langileak
diren. Orobat, zenbateko horiek sustatzaileak langileari lan etekin gisa egotzi dizkion ere
adieraziko da.

h) Gipuzkoako Lurralde Historikoko Pertsona Fisikoen Errentaren gaineko Zergari buruzko
urtarrilaren 17ko 3/2014 Foru Arauaren 70.1.5. artikuluan aipatzen diren aurreikuspen plan
aseguratuak merkaturatzen dituzten aseguru entitateak, barruan sartuta, banan-banan, bai
hartzaileak eta bai ordaindutako primen zenbatekoa.

i) Gipuzkoako Lurralde Historikoko Pertsona Fisikoen Errentaren gaineko Zergari buruzko
urtarrilaren 17ko 3/2014 Foru Arauaren 70.1.6. artikuluan aipatzen diren gizarte aurreikuspeneko
plan enpresarialak merkaturatzen dituzten aseguru entitateak, barruan sartuta, banan-banan, zer
aseguratu dauden haietan alta emanda eta zenbateko ekarpenak egin diren, aseguratuek
zuzenean eginak izan edo planaren hartzaileek eginak izan.

j) Gipuzkoako Lurralde Historikoko Pertsona Fisikoen Errentaren gaineko Zergari buruzko
urtarrilaren 17ko 3/2014 Foru Arauaren 70.1.7 artikuluan aipatzen diren mendekotasun aseguru
pribatuak merkaturatzen dituzten aseguru entitateak, barruan sartuta, banan-banan, bai
hartzaileak eta bai ordaindutako primen zenbatekoa, prima horiek beraiek zuzenean ordainduak
izan, edo pertsona baimenduek ordainduak izan.

k) Gipuzkoako Lurralde Historikoko Pertsona Fisikoen Errentaren gaineko Zergari buruzko
urtarrilaren 17ko 3/2014 Foru Arauaren laugarren xedapen gehigarrian aipatzen diren aurrezpen
sistematikoko banakako planak merkaturatzen dituzten aseguru entitateak, barruan sartuta,
banan-banan, bai hartzaileak eta bai ordaindutako primak. Orobat, identifikatu beharko da zein
kasutan pasatu diren aseguru kontratuak aurrezpen sistematikoko banakako planak izatera
aipatutako 3/2014 Foru Arauaren hamabigarren xedapen iragankorrean aurreikusitakoarekin
bat.

3. artikulua. 345 eredua aurkezteko eta identitatea frogatzeko moduak.

Bat. Foru agindu honen eranskinean aurreikusita dauden erregistroko diseinuei jarraituz
prestatutako fitxategi informatikoa bide elektronikoz transmitituz aurkeztuko da 345 eredua. Bi
modu erabili ahal izango dira transmisio hori egiteko:

a) Interrnet, Zergabidea plataformatik, Gipuzkoako Lurralde Historikoko Zergen Foru
Administrazioarekiko harremanetan bitarteko elektronikoak erabiltzeko obligazioa arautzen duen
ekainaren 28ko 320/2017 Foru Aginduan jasotakoari jarraituz. Plataforma horrek transmititu
beharreko fitxategiak egiteko aukera ere emango du.

Zergabidea plataforma https://zergabidea.gipuzkoa.eus atarian dago eskuragarri. Era berean,
Gipuzkoako Foru Aldundiaren egoitza elektronikotik ere sartu ahal izango da bertara,
https://egoitza.gipuzkoa.eus helbidearen bitartez, edo, bestela, Ogasun eta Finantza
Departamentuaren webgune ofizialetik http://www.gipuzkoa.eus/ogasuna/errenta) helbidea



erabiliz.

b) Editran sistema, abenduaren 5eko 1210/2002 Foru Aginduak, zenbait zerga eredu Editran
sistema telematikoaren bidez aurkezteko baldintza orokorrak eta prozedura ezartzen dituenak,
ezarritakoaren arabera.

Telematikoki transmititu behar diren fitxategi informatikoak Zergabidea plataforman prestatu ahalko
dira, baina baita beste edozein programa informatikotan ere, baldin eta foru agindu honen
eranskinean jasota dagoen formatu bereko fitxategia lortzeko aukera ematen badu.

Bi. Aitorpena aurkeztean, zergapekoek beren identitatea frogatu beharko dute lehen aipatutako
320/2017 Foru Aginduan aurreikusitakoaren arabera.

Aurrekoa gorabehera, aipatutako 320/2017 Foru Aginduan jasotakoagatik zerga
administrazioarekiko harremanetan bitarteko elektronikoak erabiltzera behartuta ez dauden
zergapekoek aukeratzen badute aitorpena Internet bidez aurkeztea Zergabidea plataforma
erabilita, beren identitatea ere frogatu ahal izango dute transmisio prozesuan eskatuko zaien
kontraste datuaren bitartez.

Hiru. 345 eredua banaka zein taldeka aurkez daiteke Internet bidez. Lehen kasuan, datuak
biltzen dituen artxiboak aitortzaile baten datuak jasoko ditu, eta bigarrenean, aitortzaile batenak
baino gehiagorenak.

Nolanahi ere, Internet bidezko aurkezpenean zergapekoaren identitatea kontraste datua erabiliz
frogatzen denean, ezin izango da taldekako aurkezpenik egin, eta aitorpena banaka aurkeztu
beharko da nahitaez.

Lau. Internet bidez aurkeztutako aitorpenak aldatu, zuzendu edo baliogabetu nahi badira foru
agindu honen 4. artikuluan aipatzen den epea amaitu aurretik, internet bidez egin beharko da beti.

4. artikulua. 345 eredua aurkezteko epea.

345 eredua urte bakoitzeko urtarrilaren 1etik 31ra bitartean aurkeztuko da, biak barne, eta aurreko
lehen urteari dagokion informazioa jaso beharko du.

Xedapen indargabetzaile bakarra.

Foru agindu hau indarrean jartzen denetik aurrera, indarrik gabe geratzen dira foru agindu honetan
xedatutakoarekin bat ez datozen maila bereko edo beheragoko xedapen guztiak, eta, bereziki,
abenduaren 27ko 1139/2011 Foru Agindua, zeinaren bidez onesten baitira borondatezko gizarte
aurreikuspeneko entitateei, pentsio plan eta funtsei, sistema alternatiboei, gizarte aurreikuspeneko
mutualitateei, aurreikuspen plan aseguratuei, aurrezpen sistematikoko banakako planei, enpresen
gizarte aurreikuspeneko planei eta mendekotasun aseguruei buruzko urteko aitorpenaren 345
eredua eta hura aurkezteko moduak.

Azken xedapen bakarra.

Foru agindu hau Gipuzkoako ALDIZKARI OFIZIALEAN argitaratu eta hurrengo egunean jarriko da
indarrean, eta aplikagarria izango da, lehenengo aldiz, 2022ko ekitaldiari dagokionez 2023tik
aurrera bete behar diren aitorpen informatiboak aurkezteko.

Donostia, 2022ko azaroaren 16a.—Ogasun eta Finantza Departamentuko foru diputatua. (7217)

ERANSKINA

345 EREDUAREN ERREGISTROKO DISEINUAK



345 eredua telematikoki aurkezteko sortzen diren fitxategiek bete beharreko
erregistroko diseinuak.

Erregistroko diseinuen deskribapena.

Aitortzaile bakoitzeko, bi erregistro mota desberdin sartuko dira. Hauek lehen posizioagatik
bereiziko dira irizpide hauen arabera:

1. mota: Aitortzailearen erregistroa: Identifikazio datuak eta aitorpenaren laburpena. 1. motako
erregistroaren diseinua, apartatu hauetan eta foru agindu honetako eranskinean aurrerago
azaltzen dena.

2. mota: Aitortuen erregistroa. 2. motako erresgitroaren diseinua, apartatu hauetan eta foru agindu
honetako eranskinean aurrerago azaltzen dena.

Aurkezpenaren ordena erregistro motaren araberakoa izango da. 1. motarako, erregistro bakarra
egongo da, eta 2. motarako, berriz, aitorpenean jasotzen diren aitortuak adina erregistro.

Eremu alfanumeriko eta alfabetiko guztiak ezkerraldetik hasiko dira betetzen eta eskuinaldetik
zuriunez beteak agertuko dira. Hizki larriak erabiliko dira, karaktere berezirik gabe eta bokaletan
azenturik jarri gabe.

Hizkuntzaren karaktere bereziak adierazteko ISO-8859-1 kodeketa erabiliko da. Horrela, «N» letra
209 ASCII balorea izango da (Hex. D1) eta «C» letra (zedila maiuskula) 199 ASCII balorea (Hex.
C7).

Eremu numeriko guztiak eskuinaldetik hasiko dira betetzen eta ezkerraldetik zeroz beteak
agertuko dira, zeinurik gabe eta enpaketatu gabe.

Eremuaren azalpenean bestelakorik esaten ez bada, edukia eremu guztiek izango dute. Edukirik
ez badute, eremu numerikoak zeroz beteko dira, alfabetiko/alfanumerikoak zuriunez joango
direlarik.

Taldekako aurkezpena egiten bada (aitortzailea bat baino gehiago artxibo berean) euskarriaren
lehen erregistro bezala zero motako erregistro bat aurkeztuko da, apartatu honetan bertan
erregistro mota horretarako deskribatzen dugun diseinuari jarraituz. Horrek aurkezpena egiteaz
arduratzen den pertsona edo entitatearen datuak jasoko ditu, eta derrigorrezkoa izango da
pertsona edo entitate hori euskarrian aitortzaile bezala ere azaldu arren. Ondoren, lehen
aitortzailearen datuak jarriko dira (1. mota), eta bere aitortuak gero (2. mota); jarraian, hurrengo
atxikitzailearen datuak adieraziko dira, eta horrela hurrenez hurren.

345 EREDUA
A. 0 motako erregistroa:

» Aurkezlearen erregistroa.

(Posizioak, izaera eta eremuen azalpena).

— Posizioak: 1.

Izaera: Numerikoa.

Eremuen azalpena: Erregistro mota.

«0» konstantea (zero).

— Posizioak: 2-4.



|zaera: Numerikoa.

Eremuen azalpena: Aitorpen eredua.
«345» konstantea.

— Posizioak: 5-8.

Izaera: Numerikoa.

Eremuen azalpena: Ekitaldia.
Euskarrian sartu diren aitorpenen zerga ekitaldiko lau zifrak jarriko dira.
— Posizioak: 9-17.

Izaera: Alfanumerikoa.

Eremuen azalpena: Aurkezlearen IFZ.
Aurkezlearen IFZ jarriko da.

Eremu hau eskuinaldetik hasiko da betetzen, azken posizioa kontrol karaktereak hartuko du, eta
ezkerreko posizioak zeroz beteko dira.

— Posizioak: 18-57.

Izaera: Alfanumerikoa.

Eremuen azalpena: Aurkezlearen deiturak eta izena edo sozietatearen izena.

1. motako erregistroan aitortzailearentzat adierazi den irizpide berberari jarraituz beteko da.
— Posizioak: 58-109.

Izaera: Alfanumerikoa.

Eremuen azalpena: Aurkezlearen helbidea.

Eremu hau bederatzitan banatzen da:

58-59: SG: Bide publikoaren siglak.

60-79: Bide publikoa: Bide publikoaren izena. Alfabetikoa izan behar du eta, beraz, izenak
zenbakiak dituenean hizkiekin adieraziko da (adibidez: maiatzaren 1a, «maiatzaren lehena»
idatziko da). Errepidea denean, km laburdura jarriko da bukaeran.

80-84: Zenbakia: Etxearen zenbakia edo puntu kilometrikoa (dezimalik gabe). Numerikoa izan
behar du eta bost posiziokoa.

85-86: Eskailera.

87-88: Oina.

89-90: Atea.

91-95: Posta kodea: Aurkezlearen zerga helbideari dagokiona. Numerikoa izan behar du eta bost
posiziokoa.



96-107: Udalerria: Hamabi posizio hartzen ditu. Izenak hamabi karaktere baino gehiago baditu,
lehen hamabiak jarriko dira artikulu eta preposiziorik gabe.

108-109: Probintzia kodea: Ordainketa erregistroan (2. motan) probintzia kodea eremurako
adierazi den irizpide berberari jarraituz beteko da.

Aitorpen honetan jarritako helbideak izaera informatiboa izango du bakarrik, eta inoiz ez da
aitorpen espresutzat hartuko Zergen Foru Arau Orokorrak 48.3 artikuluan jasotakoaren
ondorioetarako.

— Posizioak: 110-114.
Izaera: Numerikoa.
Eremuen azalpena: Aitortzaileak guztira.

Bost posizioko eremu numerikoa. Taldekako euskarrian guztira zenbat pertsona edo entitate
aitortzaile sartu diren adieraziko da (1. motako erregistro grabatuen kopurua).

— Posizioak: 115-123.
Izaera: Numerikoa.
Eremuen azalpena: Aitortuak, guztira.

Bederatzi posizioko eremu numerikoa. Taldekako euskarrian guztira zenbat aitortu zerrendatu
diren adieraziko da (2. mota erregistro grabatuen kopurua).

— Posizioak: 124.

Izaera: Alfabetikoa.

Eremuen azalpena: Euskarri mota.

«T» gakoarekin beteko da.

— Posizioak: 125-173.

Izaera: Alfanumerikoa.

Eremuen azalpena: Harremanetarako pertsona.

Eremu hau bitan banatzen da:

125-133: Telefonoa: Bederatzi posizioko eremu numerikoa.

134-173: Deiturak eta izena: 1. motako erregistroan aitortzailearentzat adierazitako irizpide
berberari jarraituz beteko da.

— Posizioak: 174-500.

Eremuen azalpena: Zuriuneak.

*

Edukirik ez duten eremu numerikoak zeroz beteko dira.

* Edukirik ez duten eremu alfanumeriko/alfabetikoak zuriunez beteko dira.

*

Eremu numeriko guztiak eskuinaldetik hasiko dira betetzen, eta ezkerraldetik zeroz beteko dira.



*

Eremuaren azalpenean bestelakorik esaten ez bada, eremu alfanumeriko/alfabetiko guztiak
ezkerraldetik hasiko dira betetzen, eta eskuinaldetik zuriunez beteko dira. Hizki larriak erabiliko
dira, karaktere berezirik gabe eta bokaletan azenturik jarri gabe.

B. 1. motako erregistroa:

+ Aitortzailearen erregistroa.

(Posizioak, izaera eta eremuen azalpena).

— Posizioak: 1.

Izaera: Numerikoa.

Eremuen azalpena: Erregistro mota.

«1» konstantea.

— Posizioak: 2-4.

Izaera: Numerikoa.

Eremuen azalpena: Aitorpen eredua.

«345» konstantea.

— Posizioak: 5-8.

Izaera: Numerikoa.

Eremuen azalpena: Ekitaldia.

Aitortzen den zerga ekitaldiaren lau zifrak jarriko dira.

— Posizioak: 9-17.

Izaera: Alfanumerikoa.

Eremuen azalpena: Aitortzaielaren IFZ.
Aitortzailearen |IFZ jarriko da.

Eremu hau eskuinaldetik hasiko da betetzen, azken posizioa kontrol karaktereak hartuko du, eta
ezkerreko posizioak zeroz beteko dira.

— Posizioak: 18-57.
Izaera: Alfanumerikoa.
Eremuen azalpena: Aitortzailearen deiturak eta izena edo sozietatearen izena.

Pertsona fisikoa bada, jarri lehen deitura, tarte bat, bigarren deitura, tarte bat, eta izen osoa,
ordena horretan nahitaez.
Pertsona juridikoak eta errentak egozten dituzten entitateak direnean, sozietatearen izen osoa

jarriko da, anagramarik gabe.

Eremu honetan ezingo da inolaz ere merkataritza izenik jarri.



— Posizioak: 58.

Izaera: Alfabetikoa.

Eremuen azalpena: Euskarri mota.

«T» gakoarekin beteko da.

— Posizioak: 59-107.

Izaera: Alfanumerikoa.

Eremuen azalpena: Harremanetarako pertsona.

Eremu hau bitan banatzen da:

59-67: Telefonoa: Bederatzi posizioko eremu numerikoa.

68-107: Deiturak eta izena: Jarri lehen deitura, tarte bat, bigarren deitura, tarte bat, eta izen osoa,
ordena horretan nahitaez.

— Posizioak: 108-120.

Eremuen azalpena: Zuriuneak.

— Posizioak: 121-122.

Izaera: Alfabetikoa.

Eremuen azalpena: Aitorpen osagarria edo ordezko aitorpena.

Aurkezten dena bigarren aitorpen bat edo ordezko aitorpen bat denean honako eremu hauetako

bat beteko da derrigorrez:

121: Aitorpen osagarria: «C» bat jarriko da baldin eta aitorpen hau aurkezteko arrazoia lehendik
aurkeztutako ekitaldi bereko beste aitorpen batean aipatu gabe utzi ziren ekarpenak sartzea
bada.

122: Ordezko aitorpena: «S» bat jarriko da baldin eta aitorpen hau aurkezteko arrazoia ekitaldi
berberari dagokion aurreko aitorpen bat baliogabetu eta bere osoan ordezkatzea bada. Ordezko
aitorpenak aurreko aitorpen bat bakarrik ordezka dezake.

— Posizioak: 123-135.

Eremuen azalpena: Zuriuneak.

— Posizioak: 136-144.

Izaera: Numerikoa.

Eremuen azalpena: Aitortuen kopurua guztira.

9 posizioko eremu numerikoa.

Jarri zenbat aitortu jaso dituen guztira entitate aitortzaileak 2. motako xehetasun erregistroan.

Aitortu bera erregistro batean baino gehiagotan agertzen bada, ageri den adina aldiz konputatuko
da (2. motako erregistro kopurua).



— Posizioak: 145-159.

Izaera: Numerikoa.

Eremuen azalpena: Kontribuzio edo ekarpenen zenbateko osoa.

15 posizioko eremu numerikoa.

Egindako ekarpenen, kontribuzioen edo ordainketen zenbateko osoa jarriko da.

Aitortutako erregistroei dagokien «zenbatekoa» eremuan (94tik 106ra bitarteko posizioak)
adierazitako kopuruen batura osoa jarri behar da, zeinurik eta koma dezimalik gabe.

Zenbatekoak eurotan jarri behar dira.
Eremu hau bitan banatuta dago.
145-157: Kontribuzioen edo ekarpenen zenbatekoaren zati osoa; edukirik ez badu, zeroak jarri.

158-159: Kontribuzioen edo ekarpenen zenbatekoaren zati hamartarra; edukirik ez badu, zeroak
jarri.

— Posizioak: 160-500.
Eremuen azalpena: Zuriuneak.
* Zenbateko guztiak positiboak izango dira.

Edukirik ez duten eremu numerikoak zeroz beteko dira.

Edukirik ez duten eremu alfanumeriko/alfabetikoak zuriunez beteko dira.
Eremu numeriko guztiak eskuinaldetik hasiko dira betetzen, eta ezkerraldetik zeroz beteko dira.

*

Eremuaren azalpenean bestelakorik esaten ez bada, eremu alfanumeriko/alfabetiko guztiak
ezkerraldetik hasiko dira betetzen, eta eskuinaldetik zuriunez beteko dira. Hizki larriak erabiliko
dira, karaktere berezirik gabe eta bokaletan azenturik jarri gabe.

2. motako erregistroa:

+ Aitortuen erregistroa.

(Posizioak, izaera eta eremuen azalpena).
— Posizioak: 1.

Izaera: Numerikoa.

Eremuen azalpena: Erregistro mota.

«2» konstantea.

— Posizioak: 2-4.

Izaera: Numerikoa.

Eremuen azalpena: Aitorpen eredua.

«345» konstantea.



— Posizioak: 5-8.

Izaera: Numerikoa.

Eremuen azalpena: Ekitaldia.

1. motako erregistroan posizio hauetarako adierazitakoa jarriko da.
— Posizioak: 9-17.

Izaera: Alfanumerikoa.

Eremuen azalpena: Aitortzailearen IFZ.

1. motako erregistroan posizio hauetarako adierazitakoa jarriko da.
— Posizioak: 18-26.

Izaera: Alfanumerikoa.

Eremuen azalpena: Aitortuaren IFZ.

Aitortuak Espainian esleitutako IFZ bat badu, aitortuaren IFZ jarriko da, abenduaren 17ko 47/2013
Foru Dekretuaren bidez onetsitako Zerga betebehar formal jakin batzuk garatzen dituen
Erregelamenduan aurreikusitako arauen arabera.

Zerga izaera duten edo zerga alorrean garrantzitsuak diren harremanetan 14 urtetik beherako
adingabeak identifikatzeko, 14 urtetik beherakoaren datuak jarriko dira (identifikazio fiskaleko
zenbakia, barne), baita legezko ordezkariarenak ere.

Eremu hau eskuinaldetik hasiko da betetzen, azken posizioa kontrol karaktereak hartuko du, eta
ezkerreko posizioak zeroz beteko dira.

Espainian emandako identifikazio fiskaleko zenbakiekin bakarrik bete behar da.

— Posizioak: 27-35.

Izaera: Alfanumerikoa.

Eremuen azalpena: Legezko ordezkariaren IFZ.

Aitortuak 14 urte baino gutxiago baditu, legezko ordezkariaren IFZ jarriko da (aita, ama edo

tutorearena). Eremu hau eskuinaldetik hasiko da betetzen, azken posizioa kontrol karaktereak
hartuko du, eta ezkerreko posizioak zeroz beteko dira.

Gainerako kasuetan, eremu honetako edukia hutsuneekin beteko da.
— Posizioak: 36-75.
lzaera: Alfanumerikoa.

Eremuen azalpena: Aitortuaren deiturak eta izena.

Jarri lehen deitura, tarte bat, bigarren deitura, tarte bat, eta izen osoa, ordena horretan nahitaez.

— Posizioak: 76-79.



|zaera: Numerikoa.

Eremuen azalpena: Jaiotza urtea.

Aitortua jaio den urtearen lau digituak jarriko dira eremu honetan.
— Posizioak: 80-81.

Izaera: Numerikoa.

Eremuen azalpena: Probintziaren kodea.

Izaera orokorrez, aitortua bizi den probintziako edo, hala bada, autonomia erkidegoko bi digitu
numerikoak jarriko dira, honako zerrenda honen arabera:

ARABA ..o 01 LEON ..o 24
ALBACETE ......cccvviiene 02 LLEIDA ..o 25
ALACANT ..., 03 LUGO ...cciiiiiiiiiiis 27
ALMERIA ... 04 MADRIL ..o 28
ASTURIAS ... 33 MALAGA ... 29
AVILA ..o 05 MELILLA ... 52
BADAJOZ ........coeeniins 06 MURTZIA ..o 30
BARTZELONA ................ 08 NAFARROA ......cccceee 31
BURGOS ..o 09 OURENSE ........ccoueuee 32
CACERES ........ccoiiiens 10 PALENTZIA ................... 34
CADIZ ..o 1" PALMAS, LAS ............... 35
KANTABRIA ................... 39 PONTEVEDRA ............... 36
CASTELLO .....cccvevree 12 ERRIOXA ..o 26
CEUTA ... 51 SALAMANCA .................
CIUDAD REAL ................ 13 S.C.TENERIFE

KORDOBA ..o 14 SEGOVIA ... 40
CORUNA, A ..o 15 SEVILLA .....cooviiiins 41
CUENCA ..o 16 SORIA ... 42
GIRONA ... 17 TARRAGONA ................. 43
GRANADA ... 18 TERUEL .....ccooeviiiee 44
GUADALAJARA .............. 19 TOLEDO ......ccveiiiine 45
GIPUZKOA ..o 20 VALENTZIA ... 46
HUELVA ... 21 VALLADOLID .........cc... 47
HUESCA ..o 22 BIZKAIA ... 48
BALEARRAK .......ccocuees 07 ZAMORA ... 49
JAEN ..o 23 ZARAGOZA ...........ccc...... 50

Kontribuzioak, ekarpenak edo ordaindutako zenbatekoak lurralde espainiarrean egoitzarik ez
duten pertsonei dagozkienean eta horiek Pertsona Fisikoen Errentaren gaineko Zergaren
zergadunak ez direnean, probintzi kode gisa 99 digituak jarriko dira.

— Posizioak: 82.

Izaera: Alfabetikoa.

Eremuen azalpena: Gakoa.

Dagokion gako alfabetikoa jarriko da honako zerrenda honen arabera:



*

Borondatezko gizarte aurreikuspeneko entitateak eta pentsio funtsen entitate kudeatzaileak.

A) Bazkide arrunten edo partaideen ekarpenak. Gako hau erabiliko da BGAEetako bazkide
arruntek eta pentsio funtsetako partaideek egindako ekarpen pertsonalak adierazteko, BGAEak
eta pentsio planak daukan modalitatea edozein dela ere. Era berean, gako hau erabiliko da
informatzeko zer ekarpen egin dizkioten partaideek enpleguko pentsio planari, zeinari enpresak
ere kontribuzioak egiten baitizkio izaera orokorrez. Horretarako, eremu honetarako ezarritako
azpigakoak erabiliko dira.

B) Bazkide babesleen edo sustatzaileen kontribuzioak. Gako honekin adieraziko dira bazkide
babesleak edo sustatzaileak, enplegu sistema edo modalitate ezberdinetan, egin dituen
kontribuzioak, bazkide arruntei edo partaideei fiskalki egozten =zaizkienak. Gako honekin
zerrendatuko dira, halaber, langileei fiskalki egotzi ezin dakizkien kontribuzio enpresarialak,
onartutako pentsioengatiko konpromisoak kanporatzeko egin direnak urriaren 29ko 6/2004
Legegintzako Errege Dekretuak, Aseguru Pribatuak antolatu eta gainbegiratzeari buruzko
Legearen testu bateratua onartzen duenak (35/2006 Legearen arabera) jasotakoa, eta martxoaren
18ko 3/2003 Foru Arauak bosgarren xedapen gehigarrian esandakoa aintzat hartuta. Hemen
jasoko dira, baita ere, sustatzaileek Pentsio Plan eta Funtsak arautzen dituen ekainaren 8ko
8/1987 Legearen lehen xedapen iragankorrean eta martxoaren 18ko 3/2003 Foru Arauaren
bosgarren xedapen gehiarrian xedatutakora biltzen diren berrorekatze planak betetzeko egindako
ekarpenak. Era berean, gako honekin adieraziko dira bazkide babesleek uztailaren 15eko 7/1988
Foru Arauak, Borondatezko Gizarte Aurreikuspeneko Entitateen Erregimen Fiskalari buruzkoak,
bigarren xedapen iragankorraren 1. zenbakian xedatutakoaren indarrez egindako
ekarpenak.

Erregistro independenteetan adierazi behar dira, A edo B gakoari erreparatuta (dagokionaren
arabera), zer kopuru ordaindu diren 100eko 65eko edo gehiagoko desgaitasun fisiko edo
sentsoriala edo 100eko 33ko edo gehiagoko desgaitasun psikikoa duten pertsonen alde, bai eta
judizialki aitortutako ezintasun bat dutenen alde ordaindutakoak ere. Gogoan izan kasu horietan
derrigorrezkoa dela onuradunaren IFZ jartzea. Ekarpen egilea izan daiteke desgaitua bera,
zuzeneko edo zeharkako ahaide bat (hirugarren graduraino, hau barne), ezkontidea edo izatezko
bikotekidea, desgaitua tutoretzapean edo harrera erregimenean hartuta dutenak, edo sustatzaile
bat. Ekarpen egilea, sustatzaile ez dena, desgaitasuna duen pertsona ez bada, onuradunaren IFZ
ez ezik, A gakoa ere jarriko da.

*

BGAEen bazkide babesleak eta pentsio planen sustatzaileak.

C) Bazkide babeslearen edo sustatzailearen kontribuzio kengarriak. Gako hau erabiliko da
BGAEetako bazkide babesleek eta enplegu sistemako pentsio planen sustatzaileek egindako
ekarpenak adierazteko, haien zerga pertsonaletan kengarriak direnean eta bazkide arruntei eta
partaideei fiskalki egozten zaizkienean (langileak hartutako erabaki baten ondorio izan ala ez).

Orobat, gako hau erabiliko da adierazteko zer ekarpen pertsonal egin dizkion enpresaburu
indibidualak BGAEari (bertan bazkide babesle eta bazkide arrunta izanik aldi berean), eta/edo
pentsio planei (haren sustatzaile eta partaide izanik aldi berean), baldin eta haren zerga
pertsonaletan kengarriak badira. Horretarako, kasu bakoitzerako ezarritako azpigakoak erabiliko
dira.

* Pentsio planen ordezko sistemetara bildutako enpresa edo entitateak.
D) Enpresak edo entitateak egindako kontribuzio eta zuzkidurak.

*

Gizarte aurreikuspeneko mutualitateak.



E) anakako profesional edo enpresariek ordaindutako kopuruak, murrizpenerako eskubidea
eman dezaketenak. Gako hori jarriko zaie profesionalek edo banakako enpresariek, horien
ezkontideek edo izatezko bikoteko kideek eta lehen mailarainoko senide odolkideek, eta aipatu
mutualitatetako langileek ordaindutako kopuruei, kontingentzia hauek estaltzea helburu duen
zatian: heriotza, alarguntasun, umezurztasun, jubilazio edo pareko egoera, eta ohiko lanerako
ezintasun osoa edo lan guztietarako ezintasun erabatekoa eta etengabea, elbarritasun larria eta
mendekotasun ertaina eta handia.

F) Besteren konturako langileek edo bazkide langileek ordaindutako kopuruak, murrizpenerako
eskubidea ematen dutenean. Gako hau jarriko zaie BGAE edo pentsio planen ordezko gizarte
aurreikuspeneko sistema gisa aritzen diren gizarte aurreikuspeneko mutualitateek ordaindutako
diru kopuruei bakarrik, kontingentzia hauek estaltzea helburu duen zatian: heriotza, alarguntasun,
umezurztasun, jubilazio edo pareko egoera, eta ohiko lanerako ezintasun osoa edo lan
guztietarako ezintasun erabatekoa eta etengabea, elbarritasun larria, mendekotasun ertaina eta
handia, eta bazkide langileen langabezia.

G) Sustatzaileak ordaindutako kopuruak. Gako hau jarriko zaie sustatzaileak ordaindutako
kopuruei, baldin eta langileari fiskalki egotzi bazaizkio lan etekinen kontzeptuan, Errenta Zergaren
oinarri ezargarrian murritzeko eskubidea emanda, eta kontingentzia hauek estaltzea helburu
badute: heriotza, alarguntasun, umezurztasun, jubilazio edo pareko egoera, eta ohiko lanerako
ezintasun osoa edo lan guztietarako ezintasun erabatekoa eta etengabea, elbarritasun larria,
mendekotasun ertaina eta handia, eta bazkide langileen langabezia.

Erregistro independenteetan adierazi behar dira, F, E edo G gakoari erreparatuta (dagokionaren
arabera), zer kopuru ordaindu diren 100eko 65eko edo gehiagoko desgaitasun fisiko edo
sentsoriala edo 100eko 33ko edo gehiagoko desgaitasun psikikoa duten pertsonen alde, bai eta
judizialki aitortutako ezintasun bat duten pertsonen alde ordaindutakoak ere. Gogoan izan kasu
horietan derrigorrezkoa dela onuradunaren IFZ jartzea. Ekarpen egilea izan daiteke desgaitua
bera, zuzeneko edo zeharkako ahaide bat (hirugarren graduraino, hau barne), ezkontidea edo
izatezko bikotekidea, desgaitua tutoretzapean edo harrera erregimenean hartuta dutenak, edo
sustatzaile bat. Desgaitasuna duen pertsonak onuradun bakarra eta ezeztaezina izan behar du.
Ekarpen egilea, bazkide babesle edo sustatzaile izan gabe, desgaitasuna duen pertsona ez bada,
haren ekarpena erregistro independente batean adieraziko da, eta E edo F gakoa jarriko da,
dagokionaren arabera, onuradunaren IFZrekin batera.

*

Aurreikuspen plan aseguratuak.

H) Aurreikuspen plan aseguratuei ordaindutako primak. Gipuzkoako Lurralde Historikoko
Pertsona Fisikoen Errentaren gaineko Zergari buruzko urtarrilaren 17ko 3/2014 Foru Arauaren
70.1.5. artikuluan aipatzen diren aurreikuspen plan aseguratuengatik hartzaileek ordaindutako
primen zenbatekoa adierazi behar da.

100eko 65eko edo gehiagoko desgaitasun fisiko edo sentsoriala, 100eko 33ko edo gehiagoko
desgaitasun psikikoa, edo judizialki aitortutako ezintasun bat duten pertsonen alde eratutako
aurreikuspen plan aseguratuei zer prima ordaindu zaizkien adierazi behar da, erregistro
independenteetan. Gogoan izan kasu horietan derrigorrezkoa dela onuradunaren IFZ jartzea.
Primaren ordaintzailea izan daiteke desgaitua bera, zuzeneko edo zeharkako ahaide bat
(hirugarren graduraino, hau barne), ezkontidea edo izatezko bikotekidea, edo desgaitua
tutoretzapean edo harrera erregimenean hartu dutenak. Desgaitasuna duen pertsonak onuradun
bakarra eta ezeztaezina izan behar du. Prima ordaindu duena desgaitasuna duen pertsona ez
bada, erregistro independente batean jasoko da primaren ordainketa, eta «H» gakoa jarriko da,
onuradunaren IFZrekin batera.



*

Aurrezpen sistematikorako banakako planak.

[) Aurrezpen sistematikoko banakako planei ordaindutako primen zenbateko osoa.

*

Enpresen gizarte aurreikuspeneko planak.
J) Enpresen gizarte aurreikuspeneko planei ordaindutako primen zenbatekoa.

100eko 65eko edo gehiagoko desgaitasun fisiko edo sentsoriala, 100eko 33ko edo gehiagoko
desgaitasun psikikoa, edo judizialki aitortutako ezintasun bat duten pertsonen alde eratutako
enpresen gizarte aurreikuspeneko planei zer prima ordaindu zaizkien adierazi behar da, erregistro
independenteetan. Gogoan izan kasu horietan derrigorrezkoa dela onuradunaren |IFZ jartzea.
Primaren ordaintzailea izan daiteke desgaitua bera, zuzeneko edo zeharkako ahaide bat
(hirugarren graduraino, hura barne), ezkontidea edo izatezko bikotekidea, edo desgaitua
tutoretzapean edo harrera erregimenean hartu dutenak. Desgaitasuna duen pertsonak onuradun
bakarra eta ezeztaezina izan behar du. Prima ordaindu duena desgaitasuna duen pertsona ez
bada, erregistro independente batean jasoko da primaren ordainketa, eta «J» gakoa jarriko da,
onuradunaren IFZrekin batera.

* Mendekotasun aseguruak.

K) Mendekotasun aseguruei ordaindutako primen zenbatekoa. Hemen adierazi behar da aseguru
pribatuen hartzaileek zer prima ordaindu dituzten bakarrik mendekotasun ertain edo handiaren
arriskua estaltzen duten aseguruengatik, zeinak 70.1.7 artikuluan aipatzen baitu urtarrilaren 17ko
3/2014 Foru Arauak, Gipuzkoako Lurralde Historikoko Pertsona Fisikoen Errentaren gaineko
Zergarenak.

100eko 65eko edo gehiagoko desgaitasun fisiko edo sentsoriala, 100eko 33ko edo gehiagoko
desgaitasun psikikoa, edo judizialki aitortutako ezintasun bat duten pertsonen alde eratutako
mendekotasun aseguruei zer prima ordaindu zaizkien adierazi behar da, erregistro
independenteetan. Gogoan izan kasu horietan derrigorrezkoa dela onuradunaren IFZ jartzea.
Primaren ordaintzailea izan daiteke desgaitua bera, zuzeneko edo zeharkako ahaide bat
(hirugarren graduraino, hura barne), ezkontidea edo izatezko bikotekidea, edo desgaitua
tutoretzapean edo harrera erregimenean hartu dutenak. Desgaitasuna duen pertsonak onuradun
bakarra eta ezeztaezina izan behar du. Prima ordaindu duena desgaitasuna duen pertsona ez
bada, erregistro independente batean jasoko da primaren ordainketa, eta «K» gakoa jarriko da,
onuradunaren IFZrekin batera.

L) Mendekotasun aseguru kolektiboei ordaindutako primen zenbatekoa.

Gipuzkoako Lurralde Historikoko Pertsona Fisikoen Errentaren gaineko Zergari buruzko
urtarrilaren 17ko 3/2014 Foru Arauaren 70.1.7 artikuluaren azkenaurreko paragrafoan aipatzen
diren mendekotasun aseguru kolektiboei ordaindutako primak adierazi behar dira, erregistro
independenteetan.

Pentsio Planak eta Funtsak arautzen dituen Legearen Testu Bateginak, azaroaren 29ko 1/2002
Legegintzako Errege Dekretuaren bidez onetsiak, lehen xedapen gehigarrian adierazitako
beharkizunak bete behar dituzte aseguru horiek, enpresak agertu behar du aseguruaren hartzaile
gisa, eta aseguratua eta onuraduna langilea izango da.



— Posizioak: 83-84.

Izaera: Numerikoa.

Eremuen azalpena: Azpigakoa.

* A gakoari dagozkion ekarpenetan erabili beharreko azpigakoak:

01: Azpigako hau erabiliko da partaideek edozein modalitatetako pentsio planetara egindako
ekarpenak direnean, 02 azpigakoan aipatutakoetara egindakoak izan ezik.

02: Azpigako hau erabiliko da langileen ekarpenak enpresaren kontribuzioak jasotzen dituen
enplegu sistemako pentsio plan berberari egiten zaizkionean.

10: Ekarpenak borondatezko gizarte aurreikuspeneko entitateei egin zaizkienean jarriko da
azpigako hau.

* B gakoari dagozkion kontribuzioetan erabili beharreko azpigakoa:

10: Kontribuzioak borondatezko gizarte aurreikuspeneko entitateei egin zaizkienean jarriko da
azpigako hau.

* C gakoari dagozkion kontribuzioetan erabili beharreko azpigakoak:

01: Jarri azpigako hau baldin eta kontribuzioak BGAEen bazkide babesleek edo pentsio planen
sustatzaileek egin badituzte, euren zerga pertsonaletan kenkaridunak badira eta partaideei fiskalki
egozten bazaizkie.

02: Gako hau erabiliko da ekarpenak enpresaburu indibidualaren ekarpen propioak direnean,
BGAEari egindakoak (bertan bazkide babesle eta bazkide arrunta izanik aldi berean), eta/edo
pentsio planei egindakoak (haren sustatzaile eta partaide izanik aldi berean), baldin eta haren
zerga pertsonaletan kengarriak badira.

03: Azpigako hau erabiliko da BGAEei eta enplegu sistemako pentsio planei egindako ekarpenak
langilearen erabaki baten ondorio direnean eta harentzat gauza bidezko ordainsariak jasotzea
dakartenean.

04: Azpigako hau erabiliko da ekarpenak kontribuzio enpresarialak direnean, partaideei egotzi ezin
zaizkienak, eta, salbuespen gisa, Pentsio Planak eta Funtsak arautzen dituen Legearen testu
bateginak, azaroaren 29ko 1/2002 Legegintzako Errege Dekretuaren bidez onetsiak, 5.3.c)
artikuluan aurreikusitakoari jarraituz egin direnak. Era berean, azpigako hau kontribuzio
enpresarialen kasuan ere erabiliko da, partaideei fiskalki egotzi ezin zaizkienean eta haien
kengarritasuna muga batzuen mende dagoenean martxoaren 18ko 3/2003 Foru Arauaren
bosgarren xedapen gehigarrian aurreikusitakoaren arabera. Gako honekin adieraziko dira, halaber,
sustatzaileek egindako kontribuzio enpresarialak, Pentsio Planak eta Funtsak arautzen dituen
ekainaren 8ko 8/1987 Legaren lehen xedapen iragankorrera bildutako berrorekatze planak
betetzeko eginak direnean. Era berean, gako hau erabiliko da bazkide babesleek Borondatezko
Gizarte Aurreikuspeneko Entitateen Zerga Erregimenari buruzko buruzko uztailaren 15eko 7/1988
Foru Arauaren bigarren xedapen iragankorraren 1. zenbakian xedatutakoaren indarrez egindako
ekarpenak direnean.

* D gakoari dagozkion kontribuzio eta zuzkiduretan erabili beharreko azpigakoak:

01: Ordezko sistemei egindako kontribuzio enpresarialak adieraziko dira azpigako honekin, beti
ere sustatzailearen zerga pertsonalean kengarriak ez badira, langileei egotzi ez bazaizkie, eta 190



ereduan konturako sarrera izan duen gauzen bidezko lan ordainketa gisa jaso ez badira.

02: Azpigako honekin adieraziko dira langileei fiskalki egotzi ezin zaizkien kontribuzio
enpresarialak, onartutako pentsioengatiko konpromisoak kanporatzeko egin direnak eta kenkaririk
ez dutenak urriaren 29ko 6/2004 Legegintzako Errege Dekretuak, Aseguru Pribatuak antolatu eta
gainbegiratzeari buruzko Legearen testu bateratua onartzen duenak (35/2006 Legearen arabera)
jasotakoa, eta martxoaren 18ko 3/2003 Foru Arauak bosgarren xedapen gehigarrian esandakoa
aintzat hartuta.

03: Azpigako honekin adieraziko dira langileei fiskalki egotzi ezin dakizkien kontribuzio
enpresarialak, onartutako pentsioengatiko konpromisoak kanporatzeko egin direnak eta
sustatzailearen zerga pertsonalean kengarriak direnak martxoaren 18ko 3/2003 Foru Arauak
bosgarren xedapen gehigarrian jasotakoaren arabera.

* E gakoari dagozkion ekarpenetan erabili beharreko azpigakoak:

01: Azpigako hau erabiliko da enpresaburu indibidualak gizarte aurreikuspeneko mutualitateari
egindako ekarpen propioak direnean, enpresaburu hori aldi berean sustatzaile eta mutualista bada
mutualitatean.

02: Azpigako hau erabiliko da profesionalek edo enpresaburu indibidualek ordaindutako
zenbatekoen kasuan, murriztapena aplikatzeko eskubidea eman dezaketenean, baldin eta 01
azpigakoan aipatutakoak ez badira.

*

F gakoaren barruan ordaindutako zenbatekoetan erabili beharreko azpigakoak:

01: Azpigako hau erabiliko da besteren konturako langileek edo bazkide langileek pentsio planen
sistema alternatibo gisa jarduten duten gizarte aurreikuspeneko mutualitateei ordaindutako
zenbatekoen kasuan, PPFLTBko 8.6 artikuluko kontingentziak estaltzea xede duten zatian, langile
horien langabezia barne, 02 azpigakoan adierazi beharrekoak ez badira.

02: Azpigako hau erabiliko da langileen ekarpenak jasotzen dituen gizarte aurreikuspeneko
mutualitateari enpresak ere kontribuzioak egiten dizkionean.

*

G gakoaren barruan ordaindutako zenbatekoetan erabili beharreko azpigakoak:

01: Azpigako hau erabiliko da sustatzaileak ordaindutako zenbatekoen kasuan, baldin eta
langileari lan etekin gisa egotzi bazaizkio eta pertsona fisikoen errentaren gaineko zergaren zerga
oinarria murrizteko eskubidea ematen badute.

02: Azpigako hau erabiliko da sustatzaileak ordaindutako zenbatekoen kasuan, langilearen erabaki
baten ondorio direnean eta harentzat gauza bidezko ordainsariak jasotzea dakartenean.

*

| gakoari dagozkion primetan erabili beharreko azpikoak:

01: Azpigako hau erabiliko da Gipuzkoako Lurralde Historikoko Pertsona Fisikoen Errentaren
gaineko Zergari buruzko urtarrilaren 17ko 3/2014 Foru Arauaren laugarren xedapen gehigarrian
aipatzen diren aurrezpen sistematikoko banakako planei hartzaileek ordaindutako ekarpenen
kasuan.

02: Azpigako hau erabiliko da aseguru kontratuen hartzaileek ordaindutako kontribuzioen kasuan,
baldin eta aseguru kontratu horiek aurrezpen sistematikoko banakako plan bihurtzen badira



Gipuzkoako Lurralde Historikoko Pertsona Fisikoen Errentaren gaineko Zergari buruzko
urtarrilaren 17ko 3/2014 Foru Arauaren hamabigarren xedapen iragankorrean ezarritakoaren
arabera. Gako hori jarriz gero, aseguru entitatea adierazten ari da urtean prima gisa gehienez
ordaindu behar den zenbatekoari buruzko baldintza, abenduaren 17ko 47/2013 Foru Dekretuaren
bidez onetsitako Zerga betebehar formal batzuk garatzen dituen Erregelamenduaren 67.d)
artikuluan aipatzen dena, bete egiten dela.

*

J gakoari dagozkion primetan erabili beharreko azpikoak:

01 azpigakoa: Gipuzkoako Lurralde Historikoko Pertsona Fisikoen Errentaren gaineko Zergari
buruzko urtarrilaren 17ko 3/2014 Foru Arauaren 70.1.6. artikuluan aipatutako enpresen gizarte
aurreikuspeneko planen aseguratuek egindako ekarpenak direnean jarriko da azpigako hau.

02: Azpigako hau erabiliko da enpresak ordaindutako zenbatekoen kasuan, langilearen erabaki
baten ondorio direnean eta harentzat gauza bidezko ordainsariak jasotzea dakartenean.

03 azpigakoa: Gipuzkoako Lurralde Historikoko Pertsona Fisikoen Errentaren gaineko Zergari
buruzko urtarrilaren 17ko 3/2014 Foru Arauaren 70.1.6. artikuluan aipatutako enpresen gizarte
aurreikuspeneko planei hartzaileek egindako kontribuzioak direnean jarriko da azpigako hau,
baldin eta fiskalki partaideei egozten bazaizkie.

04: Azpigako honekin adieraziko dira Gipuzkoako Lurralde Historikoko Pertsona Fisikoen
Errentaren gaineko Zergari buruzo urtarrilaren 17ko 3/2014 Foru Arauaren 70.1.6 artikuluan
aipatzen diren gizarte aurreikuspeneko plan enpresarialei enpresaburu indibidualak egindako
ekarpen propioak, enpresaburu hori aldi berean sustatzaile eta aseguratu bada.

*

L gakoari dagozkion mendekotasun aseguru kolektiboei ordaindutako primetan erabili
beharreko azpigakoak:

01: Azpigako hau erabiliko da Gipuzkoako Lurralde Historikoko Pertsona Fisikoen Errentaren
gaineko Zergari buruzko urtarrilaren 17ko 3/2014 Foru Arauaren 70.1.7 artikuluaren azkenaurreko
paragrafoan aipatzen diren mendekotasun aseguru kolektiboei enpresak ordaindutako primen
kasuan.

02: Azpigako hau erabiliko da enpresaburu indibidualak mendekotasun aseguru kolektiboei
egindako ekarpen propioen kasuan, baldin eta enpresaburu hori aldi berean aseguruen hartzaile
eta aseguratu bada.

03: Azpigako hau erabiliko da enpresak ordaindutako zenbatekoen kasuan, langilearen erabaki
baten ondorio direnean.

Gogoan izan: Pentsio planen ordezko sistemei eta gizarte aurreikuspeneko mutualitateei egindako
kontribuzio eta zuzkidura enpresarialak langileei fiskalki egotzi dakizkienean, ez dira 345 eredu
honetan sartuko, 190 ereduan baizik.

— Posizioak: 85-93.

Izaera: Alfanumerikoa.

Eremuen azalpena: Onuradun desgaituaren IFZ.

Onuradunaren IFZ adieraziko da, desgaitasun fisiko edo sentsorial bat (100eko 65ekoa edo
handiagoa), desgaitasun psikiko bat (100eko 33koa edo handiagoa) edo judizialki aitortutako

ezgaitasun bat duenean, eta onuradun bakar eta ezeztaezin izendatuta dagoenean, Gipuzkoako
Lurralde Historikoko Pertsona Fisikoen Errentaren gaineko Zergari buruzko urtarrilaren 17ko



3/2014 Foru Arauaren 72. artikuluan aurreikusitakoarekin bat. Ekarpen egilea izan daiteke
desgaitua bera, zuzeneko edo zeharkako ahaide bat (hirugarren graduraino, hau barne) edo
sustatzaile bat. Aipatutako pertsona edo entitate horietako bakoitzak egindako ekarpenak
erregistro independenteetan jaso beharko dira.

— Posizioak: 94-106.

Izaera: Numerikoa.

Eremuen azalpena: Zenbatekoa.
13 posizioko eremu numerikoa.

Jarri zeinu eta koma dezimalik gabe zerrendatutako bazkide arruntek, partaideek, subjektu edo
mutualistek egin dituzten ekarpen, kontribuzio edo ordainketen zenbateko osoa, edo, hala
badagokio, bazkide babesleek edo sustatzaileak aitortzen den epealdian egotzi dietena.

Zenbatekoak eurotan jarri behar dira.

Eremu hau bitan banatuta dago.

94-104: Ekarpen edo kontribuzioen zati osoa. Edukirik ez badu, zeroak jarri.

105-106: Ekarpen edo kontribuzioen zenbatekoaren zati hamartarra. Edukirik ez badu, zeroak jarri.
— Posizioak: 107-160.

Izaera: Alfanumerikoa.

Eremuen azalpena: A, B eta C gakoetarako datu gehigarriak.

Datu gehigarri hauek A, B eta C gakoa duten ekarpen eta kontribuzioen kasuan bakarrik beteko
dira.

Eremu hau bitan banatzen da:

107-146: BGAEaren edo pentsio planaren izena.

40 posizioko eremu alfanumerikoa.

Aitortuaren BGAEak edo pentsio planak duen izena jarriko da.

147-151: BGAEaren edo Pentsio Funtsaren erregistro zenbakia.

5 posizioko eremu afanumerikoa.

Aurreko eremuan adierazitako BGAEari edo Pentsio Plana integratuta dagoen Funtsari dagokiona
jarriko da.

152-160: BGAEaren edo Pentsio Funtsaren IFZ.

9 posizioko eremu alfanumerikoa.

Aurreko eremuan adierazitako BGAEari edo Pentsio Funtsari dagokiona jarriko da, dagokionaren
arabera.

— Posizioak: 161-169.



|zaera: Alfanumerikoa.

Eremuen azalpena: D gakoarako datu gehigarriak.

Datu gehigarri hau D gakoa duten ekarpen eta kontribuzioen kasuan bakarrik beteko da.
161-169: Aseguru entitatearen IFK.

Pentsio konpromisoak bideratzeko aseguru kontratua zein entitaterekin egin den adieraziko da
bere IFK jarriz. Baimena eduki behar du Espainian jarduteko.

— Posizioak: 170-189.

Eremuen azalpena: Numerikoa.

Eremuen azalpena: | gakoarako datu gehigarriak.

Datu gehigarri hau | gakoa duten ekarpen eta kontribuzioen kasuan bakarrik beteko da.
170-177: Lehen primaren ordainketa dat.

Gako eremuan (2. motako erregistroaren 82 posizioa) | jarri denean (aurrezpen sistematikoko
banakako planak), aurrezpen sistematikoko banako planaren lehen primaren ordainketa data (01
azpigakoa) edo aurrezpen sistematikoko banako plan bihurtu den bizi aseguruaren lehen primaren
ordainketa data (02 azpigakoa); era berean, urtearen lau digituak, hilaren biak (0O1etik 12ra) eta
egunaren biak (01etik 31ra), UUUUHHEE formatua erabilita.

178-189: ASBP planetan metatutako kopurua.
Numerikoa, eta 12 posiziokoa.

| gakoaren eta 01 eta 02 azpigakoen kasuan, aurrezpen sistematikoko banakako planean
metatutako primen zenbateko osoa jarri behar da, zeina ezin baita izan 240.000 eurokoa baino
handiagoa zergaduneko, halaxe xedatzen baitu laugarren xedapen gehigarrian urtarrilaren 17ko
3/2014 Foru Arauak, Gipuzkoako Lurralde Historikoko Pertsona Fisikoen Errentaren gaineko
Zergari buruzkoak.

Eremu hau bitan banatzen da:
178-187: ASBP planetan metatutako zenbatekoaren zati osoa. Edukirik ez badu, zeroak jarri.

j8§-189: ASBP planetan metatutako zenbatekoaren zati hamartarra. Edukirik ez badu, zeroak
jarri.

— Posizioak: 190-500.

* Eremuen azalpena: zuriuneak.

* Zenbateko guztiak positiboak izango dira.

* Edukirik ez duten eremu numeriko guztiak zeroz beteko dira.

* Edukirik ez duten eremu alfanumeriko/alfabetiko guztiak zuriunez beteko dira.

* Eremu numeriko guztiak eskuinaldetik hasiko dira betetzen, eta ezkerraldetik zeroz beteko dira.

* Eremuaren azalpenean bestelakorik esaten ez bada, eremu alfanumeriko/alfabetiko guztiak
ezkerraldetik hasiko dira betetzen, eta eskuinaldetik zuriunez beteko dira. Hizki larriak erabiliko
dira, karaktere berezirik gabe eta bokaletan azenturik jarri gabe.






